
Lateintext der Berner Originaihandschrift.
Mscr. Bern. 452, p. 162—169.

C. 1. Hec edificantia miranda postposui, ut in Mis et in Ulis audi-
torcs delectentur. Erat quidam vicarius in oppido Barte, qui in festo pasce,
videlicet in cena domini communicavit suos subditos, inter quos mulier
quedam aderat, ducens secum filiam suam adultam, que annorum XVIII.
Que recipiens communionem sacrara stans aperto ore clamando ait : Ve mihi,
qualiter sacramentum urit me. Ille sacerdos valde perterritus déclinât se

tamquam in extasi super altare, tandem ipse spiritimi recipiens eukaristiam
ab ore puelle clamantis accepit. Innuens suffraganeo suo sacerdoti, quem
novi, ut audiret confessionem eius, que confessa corpus Christi in reverentia,
in magna contritione suscepit. professa etiam in mortali peccato non
confesso, non contrito ad sacramentum accessisse. Unde nos apostolus admonet

dicens, probet autem cuius quisque et sic de pane ilio edat et de calice bibat,
qui enim corpus et sanguinem Domini indigne sumit, reus exit corporis et

sanguinis Domini.
C. 2. De Eucaristia. Quidam frater Hugo de Mellingen, ordinis

predicatorum, cum esset secularis clericus quadam vice, sicut dixit, venit
cum corpore Christi ad infirmum, suum subditum, qui viso sacerdote cum

magno affectu petiit corpus Christi. Sacerdos vero licet cum magno timore,
quia vomitus periculum timuit, tandem communicavit. Qui statini
sacramentum integrum cum magna inmunditia in terram per vomitum deiecit;
ipsum vero sacramentum mox pixidi, quam sacerdos ad cautelam clauserat,
miraculose coadhesit. Quamobrem dictus sacerdos maxime stupefactus
anxius, quid faceret, corpus Christi in inmunditia sollicite quesivit, quo non
invento, pixidem respexit et inveniens sacramentum integrum adherere pixidi,
magno gavisus gaudio reposuit pixidi glorificans Deum. Qui tanto perculsus
miraculo, dereliquit vana hujus seculi et servivit in dicto ordine suo creatori
ad dies vite sue concessos.

C. 3. De advocato. Idem frater Hugo ordinis predicatorum dixit,
se eodem die ibidem extitisse, ubi accidit: in valle videlicet Sibental. In
quodam oppido Erlibach erat quidam advocatus ac crudelis tirannus, viduas
et orphanos prêter iustitiam opprimens, cupiditatis ac pravi lucri illecebris
omnino inhians. Qui varus obstructus languoribus uxori sue tamquam amico
fidelissimo remedium anime sue ac ordinationem testamenti integraliter
committens mortuus est. Ipsa vero defuncto marito magis vanitati ac mundi

voluptatibus intendens quam sue ac mariti sui animarum saluti providere,
nichil sicut ei commiserat adimplevit, post non multum vero temporis con-
tigit, earn per aliquos dies decumbentem adeo debilitari, <mod fuit quasi
desperata. Circa medie vero noctis silencia, amici eius, qui spe sue here-
ditatis vénérant, quia tunc melius habuit, circumquaque iuxta earn dor-
mierunt. Ipsa vero, sperans securatai, vigilanti ei apparuit homo quidam
niger valde, habens fustinulam in manu destra, sinistra vero duxit maritum
illius in cathena. Ipse vero maritus duxit vaccam, quam forte (alicui)
ahstulerat; qui stans clara voce mulieri dixit: maledicta et Christo odiosa,
quia non obedisti mandatis meis anime mee saluti providendo sicut jussi,
statim morieris. Vix ille verba compievit, et ecce ille niger cum tridente
scidit ventrem ejus. Ipsa vero magna voce proclamante, rircum iacentes
excitati invenerunt intestina eius extra corpus in lecto iacentia. Que nimis
sitiens bibit avidius. Ipse vero potus guttatim ipsa intestina videbatur
transviare. Et ita duobus diebus vivens, quia adhuc intestina precordiis
ipsius totaliter adherebant, mortui est. Que videntes multi glorifieabant
Deum quia dignet mirabilibus suis.

C 4. De eucaristia. Fuit quidam sacerdos in civitate Arowa, qui
vocatus ad infirmum eonfessionem eius audivit et volens sibi dare corpus
Christi, vertit faciem suam sicut insanus versus parietem tamquam impro-
bans [sacerdoti et abnuens sacramentum. Quo facto sacerdos nimis territus,
et omnes vicini putabant ob hanc causam esse, quia erat vox et fama publica,
dictum sacerdotem patientis uxorem per adulterium violasse. Mox vero
sacerdos domum infirmi exiens, infirmus iterum pro eueharistia sibi danda

quanto citius exclamavit. Tunc sacerdos iterum ad infirmum cum corpore
Christi rediens, infirmus ad insaniam pristinam sicut prius secunda et tertia
vice pervenit. Quo viso omnes magna admirations turbati tandem de vicinis
suis una mulier circumstantibus dixit : forte, ut puto. hac de causa non
meruit gratiam sacramenti, quia decumbit in lecto, qui spolio sublatus est
in oppido Biberstein. Ad hanc vocem accurrentes vicini levaverunt
infirmum, qui mox, lecto semoto, corpus Christi cum penitentia magna et uberiori
contritione suscepit.

C. 5. De eucaristia. Idem sacerdos quadam vice cum corpore Christi
ibidem [in civitate Arowa] ire gestiens ad infirmum, sacrista, qui eum cum
lucerna ut mos est ac campanula precesserat, quandam vaccam jacentem et
eis viam precludentem cum dicta campanula ex indignatione percussit. mox
eadem hora qua dieta vacca percussa est, ipsa campanula integra omnein

sonum, quem hacteuus habuerat, prout patet hodierna die intuentibus. ac

si lignea esset, integraliter amisit.
C. 6. De quodam milite. Quidam frater Waltherus de Ems ordinis

minorum dixit, se novisse quendam militem, mirabilem, crudelem et fortem,
dominum de Tor(n)biiren, qui quadam vice diluente volens redire domum,

que prope erat ilio oppido, in quo die cum soeiis suis sederat ad bibendum,
calens aliquantülum mero, venit per quandam viam concavam, ubi non bene

poterat declinare ad dextram vel sinistram', et aparuit ei quasi homo pro-
longissimus ac magnitudine nimis grossus. Miles vero aliqualiter territus
mox gladium arripiens, ipsum monstrum sevis ictibus vulneravit. Dictum
vero monstrum se perforabile ac si truncus esset putrefactus prebeus post
paucam horam evanuit. Crastino autem ad ecclesiam veniens parrochianis
quam pluribus, que ei acciderant enarrat et ostendens gladium, viderunt
ipsum nullius metalli vel alicujus rei habere similitudinem, qui mox aqua
benedicta conspersus in pristinum se statum similitudims gladii reformavit.

C. 7. De eucaristia. Quidam minor frater dictus Reider dixit, se

hie vidisse, quod uxor cujusdam militis dicti Ridenberg, residens in castro
Biberstein, quadam vice hora crepusculi misit infirmo elimosinam per famu-
lum suum nomine Volmarum, qui adhuc existens: infra muros castri tractus
est ab honiine monstruoso per fenestrata adeo artam, quod etiam pes ipsius
cum difficultate pertransiisset. Qui mox cum dicto monstro in summitatem
montis prope dictum castrum veniens, invenit ibi multos homines parvulos
cum assiduitate corizantes; ipse vero per manum a dicto monstro tractus
cum aliis corizabat. Circa noctis gallicantum ille, qui in corea precesserat,
inter multa quasi venatoruni cornua, que apud eos iacuerant, unum accipiens,
ori adbibito sonum concitavit, quod audientes reliqui quilibet eorum cornu
accipiens omnes disparuerunt. Ille quoque aurora illucescente invenit solum

cornu, quod secuni portando ad castrum rediit et omnia, sicut ei acciderant
indicavit. Ipsum vero cornu nullius rei similitudinem habuit et quicunque
[postea] illum dictum cornu ori adhibuit ad sufflandum, mox ipsum os in-
tumuit: ipse etiam volnerum cicatrices in brachte fere quasi digitis ipsius
monstri perforato in magna lesione ostendit, quod multi videntes magna
sunt admiratione perculsi.

C. 8. De Eucaristia. Quidam abbas ordinis Cisterciensis dixit, se

vidisse sacerdotem, cui id accidit: Quidam sacerdos valde ydeota quadam vice
sicut sepius de sacramento dubitabat affirmans in corde suo, hostiam in
altari consecratam et vinum consecratum nequaquam esse corpus et sangui-
nem Christi: nulla tamen unquam pertinentia misse pretermisit. Finita
vero missa calicem cum vino consecrato et particulam corporis in calicem
missam ad rei veritatem cognoscendam in domum suam conservandam
deportavi! Hora vero vespertina cistam suam apperiens invenit ipsam
particulam corporis Christi in ealice, colore rubeo deumbratam. Ipse vero con-
jeeit, hoc esse ex corruptione vini. Crastino hora tertia invenit ipse vinum
in calice consecratum in colore sanguinis omnino commutatum. Secunda

vero die hora prima invenit ipsum sanguinem coagulatum, hora vero nona
in speciem carnis inmutatum, hora autem vespertina invenit ipsam carnem
in membrorum similitudinem dilatam ; tertio vero die hora tertia cepit ipsum
sacramentum quasi similitudinem parvuli demonstrare. Hora autem vespertina

invenit omnia liniamenta menbrorum parvuli totaliter esse completa.
Qui tanto percussus stupendo miraculo ad suum dyocesanum, reatum suum

cum magna contritione détiens, concurrit, ac omnia, que ei acciderant, enar-

rando ad pedes eius procidit. Episcopus vero stultitiam suam dudum cog-
noscens indignanter eiecit. Nocte vero proxima circa ejus media silencia
venit vox ad ipsum episcopum : Quare non audisti ilium simplicem sacer-
dotem cum magna contritione tibi confitentem, a quo multa enormia per-
pessus sum? Qui mane consurgens sacerdotem ad se accersiri fecit. Quo
audito venit is cum processione satis honesta cum cruce et reliquiis. Et
invenerunt puerulum in calice cum omnibus lineamentis menbrorum, quod
videntes cuncti cum magno pavore consternati cum reverentia ad fratres
minores detulerunt, uhi hodierna die dictum sacramentum, in cristallo magna
[reverentia] reconditum, a cunctis intuentihus, sed tamen diversimode, ah

aliquibus enim dictus puer tamquam in cruce pendens, ab aliquibus quasi
flagellis cesus, ah aliquibus crucem bayulans, ah aliis quoque resurgens
verissimo contemplatur.

C 9. Eucaristia. Qnidam minor frater nomine C. de Wintertur
dixit, se novisse quendam sacerdotem secularem, qui quadam vice veniens
cum corpore Christi ad communicandum infirmum transivit quandam taber-
nam, uhi multi inebriati sederunt ad bihendum, e quibus unus modo furendi
de domo exiliit et interim sacerdotem casu ohjectum adeo pupugit, quod
pixis, quam in manu tenait cum sacramento non clausa, ad lutum cecidit
et omnes hostie consecrate in aera ad longitudinem unius viri pariter se

levantes ad claritatem stellarum colluxere. Ad tantum miraculum multi
confluentes fiexis genibus in terram laudaverunt potentiam salvatoris. Sacerdos

vero stans admonebat omnes astantes, ut si quis hactenus in
sacramento duhietatis cicatricem tennerit, mox amputaret et omnes in fide firmi
permaneremo Quo facto sacerdos hostias singillatim recipiens ad ecclesiam
deferendas cum devotione in pixide collocavit.

C. 10. Quidam minor frater dixit, se scivisse quosdam milites de

Bodman dictos habuisse simeam, que quadam die modo ferino clam ad
ecclesiam veniens super altare exiliit et multas hostias consecratas in scrinio
non clauso adinvenit et omnes ore avido deglutivit. Quo comperto subditi
concurrentes ipsam simeam in igne magno cremaverunt Qua mox in cine-

rem redacta invenerunt ipsas hostias intégras nec ardore ignis aliquatenus
violatas, quas sacerdos, vestibus indutus missabilibus. in loco sancto cum
honore et reverentia conmendavit.

C. 11. De eucaristia. Quidam minor frater Waltherus de Ems dixit
se novisse quendam dominum, qui habuit fatuum sibi satis dilectum, qui
quadam vice inter alios parrochianos recepit eucaristie sacramentum, quod
clam ab ecclesia exitus integrum in bursa sua reservavit. Accidit autem
scolarem pedagogum pueri dicti domini nimio ardore lihidinis adamare an-
ciUulam ejus domini, qui quadam vice dictam ancillam osculis et amplexibus
nimis voluptuose pertractavit. Quod videns fatuus domino suo revelavit,
qui multum per hoc commotus ipsum scolarem de domo indignanter ejecit.
Scolaris vero maxime per hoc turbatus cogitabat, qualiter ipsum fatuum
interficeret, et quadam die dolose ducens secum fatuum ad lacum quendam

parvuni et in ipso suffocandum dejecit. Nocte vero fatuum non venien-
tem iussit dominus cum diligentia querere. Quo noiidum invento, tandem

ìiuntii ad lacum venientes viderunt eum interim de dicto lacu ascendere

sanum et iiicoluiiiem. Ad quod mirati aduxerunt ad dominum suum. Quibus

auditis quesivit a fatuo, quid eum in lacu tanto tempore defendisset?

Qui dixit: habeo quoddam in bursa mea, quod défendit me, et iuvenientes
in ea corpus Christi integrum et aqua nequaquam factum, cum devotione et
reveTentia Christi corpus cum honore ad ecclesiam recondendum detulerunt.

C. 12. Quidam minor frater Albertus dixit, veraciter hoc contigisse
apud civitatem Wiennam : ad quandam ecclesiam venit. quedam mulier villana
enni aliis suis vieinis ad sacram communionem suscipiendam, quam simpli-
citer suscipiens domum solitaria rediens in media autem via solita aliqua
infirniitate detenta, subito sacramentum non longe a publica strata secedens

evomere cnepit: ipsa vero, quasi pro niellilo reputans, velociter abivit. Post

paucum vero tenipus hora frigoris autumpnalis cepit idem locus virere et
multa amenitate florere. Quapropter transeuntes multum ammirati venerunt

ibi et invencrunt singulas particulas corporis Christi singulis germis
precrosissimis super positas. Quod quasi stupendum miraculum cum episcopo

loci fuisset intimatum, venit cum clericis in processione et magno
comitatu populi et omnia secundum dicta inveniens in dicto loco ecclesiam
construxit et in honorem sancte crucis 'consecravit, ubi hodierna die multa
in divinis laudibus glorificationis indefessa servitia glorioso creatori fiunt.

C. 13. Sequitur de demone. Quidam minor frater dixit, hoc accidisse
matri sue: quidam sacerdos secularis luxurie facibus et carnis illecebris

semper intendens, conenbinam suam valde delicate usque ad senum etatem

utriusque in domo communi tenuit, quum quodam tempore graviter infirmata
(lemum obiit. Quamobrem sacerdos maxime contristatus, omnes sacerdotes
vicinos et alios niultos amicos ad exhibendas ei humilitatis exequias con-
vocavit, quos in orto domus sue propter amplitudinem ad cene negotia
ministranda detinuit ; tenus autem in sua domo propria stabat super fere-
trum. Cum eo autem erat quedam conversa et Scolaris, filius dicti sacerdotis,
lacrimantes. Noc.te vero propinquante venerunt multi iuvenes ac adules-
centule cantando corizantes, ut mos est in vigiliis mortuornm. Circa vero
mediani noctem venit quidam homo niger, oblongus, portans in numero suo

sellam, cingulam et flagellum, que omnia super feretrum deposuit et stans
alliciebat omnes ad coree sue deductionem imitandam, quam precedens in
domo circumqnaqne cum suis sequacibus etiam super feretrum totiens
exilions, quod etiam unus altcrque fatigatis tamquam dormiens se deposuit. Hiis
itaqne quiescentibus ille niger accedens ad feretrum, magna plaga super
ipsum percutions voce sua tenus excitavit, quod mittens se super manus et
pedes, ille sibi sellam imponens super ipsum funus sedit et flagello suo

percutiens veloci saltu per tectum exiliit, cuius tecti fractura omnes lesit
prêter solaiii illam conversai« et scolarem, qui tanto pavefactus stupendo
miraculo ad hospitium minorum fratrum petens cum instancia propter Deum,

Argovia XVII. 9

se in fratrem recipi; qui mox receptus in dicto ordine laudabiliter in divinis
officiis et orationibus dies sue vite complevit.

C. 14. De quodam occiso. Quidam de fratribus predicatoribus dixit,
hoc sibi et suis sociis accidisse: dictus frater, qui tune erat secularis, habuit
quatuor socios, qui continue nimis dissolute viventes quadam nocte ad locum
quendam, ut invicem promiserant, ad exercenda mala opera voluptatum se-

cularium, videlicet mulierum conkabitationem vel rerum aliquarum abstrac-

tionem, omnes prêter unum oonvenerunt. Qui propter absentiam illius
amirati pariter in via eum querentes in occisione mortuum invenerunt.
Qui de hoc multum turbati venerunt simul ad quandam phitonissam, que
mirabilia et inaudita operabatur, qnœ mortis eius causa extiterit, explo-
randum, mortuum illum ibidem deportabant. Que mox illuni in cubile suum
ad conspicieudum, quid de mortuo ageretur, claudens et ut ipsani hora in-
tromitterent, diligeuter admonebat. Quo facto omnes cineres planando
deposuit ac in ipsis cum aratro, quod adhuc fecerat, arare cepit ac in continenti

ordeum seminat, quod statini ad aristas maturas crescens, metebat,
ac mox ex ipso ter curato ordeo per molem farinulam faciens statimque
ex ipsa farina pastam condidit, quo completo ipsa statim catum et gallum
accipiens ad occisum festinavit et de pasta ori suo imponens cum digito,
adiuravit eum, ut, quis ei aut qua de causa mortem intulerit, enarraret.
Statim et ille occisus se erexit et omnia sicut ei accidit patefaciens in illam
clamando, exiliit. Que mox catum proiciens interim ad illos cubile sübin-

trat, et statim gallus cantavit, dictus occisus conqueruit. Et iste iu penitentia
ductus, in dicto ordine conditori glorioso in orationibus et jejuniis humiliter
deservivit.

C. 15. De phitonissa. Quidam doctor legum dominus Wido, archi-
diaconus Bononiensis, dixit, quod quidam sacerdos valde simplex, capellanus
capelle, in qua suis clericis jura legebat, ad consulendum eum super quodam

casu, quem ei quedam de collusione demonum confessa fuerat, reqnisivit.
Qui statim admirans valde, qui talibus fidem nunquam exibuerat, recepta ab

ipso sacerdote, omni auctoritate dictam mulierem ad se vocari jussit. Qua

confessa ipsam ut eum de tali re certificaret diligenter admonuit, ac illa
voce ipsius annuens statim ymaginem ex terra nomine illins, quem ei uomi-

navit, per conjurationes demonum consecrans imo potius execrans fecit, et
ei quasi centum acus infigendo ad ignem posuit. Missus vero nuntius ad

illum, cuius nomine ymago facta fuerat, invenit eum decumbentem et pre
anxietate mirabiliter clamantem. Mulier autem dicto doctori dixit: quecun-
que autem acus ad medietatem ymagmis inflguntur, statim ille morietur.
Ipse vero doctor statim ymaginem deieri jussit et mox ille recreatus est.

Mulier vero penitentia ductus penam sibi a dicto doctore injunctam cum

magna contritione compiendo a dictis iucantationibus omnino cessavit.
C. 16. j)e demone. Frater Waltherus de Ems ordinis minorum gar-

dianus Turricensis dixit, quod in conventu ipsorum Parisiis quadam die, cum
fratres refecti gratiarum actiones Deo post niensam recitando refectorio

exire voluissent, quidam homo niger, oblongus et inmoderate grossus, hahens

in manibus arcum cum sagitta extentum, tamquam volens eos sagitta ex-
tendere et perdere, ostium preclusit. Qui valde conterriti ad angulum
refectorii fugierunt, ille vero niger videns alloquitur: non timeatis, ego non
ledam vos, sed unum in dormitorio sagitta mea volneravi ; et hiis dictis
disparuit. Qui mox incurrentes invenerunt fratres fratrem in dormitorio
mente consternatum, et querentes causam eius tristitie, dixit frater: non

possum amplius labores ordinis sustinere Ipsi vero eum cum diligentia
hiis verbis admonebant: bone frater, resiste temptationibus tuis, vidimus
enim hominem nigerrimum cum arcu et sagitta nos velie penetrare, nos

vero fugieutes ita alloquitur: fratres, non ledam vos, volneravi autem unum
in dormitorio. Quod audiens frater magna penitentia ductus dixit: ergo
volneratus sum, sed nonduiii occisus, rogo ergo vos fratres mei propter
Deum, ut ad capitulum venientes me miserum peccatorem ad veniam resu-
matis. Convenientibus autem illis ad Prioris pedes in magna contritione
procidit et veniam magno fletu postulavit. Qua obtenta in ipso ordine vi-
giliis, orationibus et jejuniis corpus castigans, temptationibus restitit et
ordinis sui constitutionibus ac creatori suo in finem laudabiliter obedivit.

C. 17. De eucaristia. Quidam minor frater dixit de quodam, qui
quasi ad mortem decubuit, ad quem sacerdos cum eucaristia veniens,
confessione cum magna contritione petiit facta cum instantia corpus Christi.
Sacerdos vero, ut homo providus, querens de periculo vomitus, ille respondit:
quidquid sumo, per vomitum sine inora per me reicitur. Quo audito sacerdos

multum stupefactus dixit: ergo corpus Christi caute sumere non potes,
crede igitur ut manducasti. Quamobreni infirmus territus admirans
sacerdotem dixit: rogo te, pater sancte, ut saltern mihi corpus Christi in
corporali super pectus ponas ut [miram] aliquam gratiam sacramenti. Qui
sue petitioni adnuens sacramentum super pectus eius posuit, et mo corporale
scissum est, et corpore simul aperto corpus Christi corpus ipsius subin-
travit et mox Corpus cum corde ita solidata sunt, ut nec aliqua scissura
penitus appareret. Quo facto circumstantes maxime perterrefacti salvatorem,
qui ex hoc miraculo omne dubium, si quid in cor alicujus ascenderet,
penitus abscidit, magna contritione collaudantes se dicti infirmi orationibus
commendabant.

C. 18. De eucaristia. Quidam sacerdos nomine H. zer Sunen de

Basilea dixit, sibi sine dubio istud accidisse : quadam vice quum volebat
missarum solemnia celebrare, accidit sibi in loco non bene noto officium
querere et ex hoc, magnam moram in diverticulis faciens, hostiam, quam
sepe propter paleam que ei inpista fuerat renuit. Tamen improvise conse-
crandam assumpsit; completis autem omnibus usque ad elevationem corporis
Christi misse pertinentiis hora elevationis ipsam hostiam consecratam cum
palea sibi impista. Magno timore territus hoc intra se cogitabat: domine
Jesu Christe, utinam secundum potentiam tuam hec palea a tuo corpore
tolleretur! Mox vero palea a corpore Christi avulsa super casulam dicti

sacerdotis exiliens, super altare tandem cecidit. Quo facto sacerdos (cum)
suis 8ubditis Deum de suo stupendo miraculo humiliter glorificabantur.

C. 19. De latrane. Quidam magister C. medicus fuit studens Parisiis,

qui dixit, ibidem aceidisse: quidam advocatus palatii venit cum scolari
suo ad visitandum parentes et notos suos, ferens secum XX inarcas argenti
apud ipsos imponendas. Dictus vero Scolaris instinctu dyaholico modo latro-
cinü dominum suum, qui ipsum diu valde delicate nutrierat, occidit et pondus

dicti argenti auferens, in nemore, per quod transierat, ipsum subtus
frondes sepelivit. Eadem vero nocte veniens vox dicens ei: vindicta, vin-
dicta! ipse respondit: de quo? vox inquit: de te! Ipse vero quia postmodum
bis sic ad eum venit valde perterritus, Venetiis mercator predives factus

per XII annos ibidem moratus est. Hiis expletis Parisios rediens, quia
putabat maleficium suum oblivioni esse traditum, quadam vice caput arietis,
quod emerat in macello, sub tunica clam domi deferebat. Custodes vero
civitatis, quid deferret, perquirentes invenerunt in birro suo caput viri, quod
et miraculose transfiguratum de capite arietis fuit. Ipse vero ad tormen-
tum ductus omnia, sicut acciderant, enarrando capite truncabatur. Ad hoc
miraculum conspiciendum multi confluentes et secundum dicta inveiiientes
post aliquam horani dictum caput, quod ille sub tunica deferebat, in caput
arietis commutatum. Quod videntes cuncti salvatoris clementiam collau-
dabant.

C. 20. Sequitur de quadam midiere. Quidam frater C. de Mellingen
de sancto Urbano, ordinis Cisterciensis, dixit, quod quedam mulier ei

confessa est, cum quadam nocte iacuerat in horreo solitaria, noctis transacto
crepusculo venerunt multi homines mortui, quos bene noverat, cum impetu
corizantes, quorum unus corizaudo fìnem temiit. Aprehensa manu eius dex-

tera, traxit ad coream, et ita secuta in campuni planum et mire amplitudinis
vidit duos boves magnos, qui singulis suis cornibus singulas candelas magnas

ardentes habebant infixas, quibus totum campum quasi diei temine luci-
dabat. Postpaucam horam omnes circulariter hunio insidebant; e quibus unus,
qui eis necessaria portabat, mensale eis circumquaque apposuit et super ipsum
unicuique singillatim manu sua ex magna sporta cerusa matura ad mandu-
candum proiecit. Ipsa vero mulier, admonita a quadam ex eis consanguinea
mortua. ne omnino aliquid loqueretur vel comederet, ipsa cerusa simulando
se comedere reservavit. Nec mora ipsis gallicantum audientibus omnes
disparuerunt. Ipsa vero dieta cerusa ad ipsum confessorem detulit et omnia,

sicut ei acciderant, narravit. Quod audientes et ipsa cerusa conspici-
entes tempore etiam autumpnali videlicet in jejunio nil°r temporum, quod
occurrit circa festum beati Mauritii, quo crescere impossibile fuerat, sunt
inestimabiliter amirati.

0. 21. Sequitur de quodam milite. Quidam frater Nicolaus, ordinis
Cisterciensis, dixit, veraciter istud accidisse in cenobio Cisterciensi dicto Mul-
brunno. Erat ibidem quidam miles crudelis ac tiramius, qui dictum cenobium
spoliando sepius dampnaverat. Quadam vice post noctis crepusculum, cum multas

ab inimicis suis quos nocuerat, pateretur insidias, clam per quandam viam tran-
siens vidit magnam turbam mortuorum, quos putans inimicos suos maxime

stupefactus, ad sinistrami partem vie, donec pertransierant, quia tenebre erant,
déclinât. E quibus unus ipsam turbam, ducens in manu magnum equum
emissarium, eqiios morose sequebatur. A quo dictus miles sollicite perqui-

rens, qui illi essent, didicit ab eo, hanc esse turbam mortuorum, et equum,

quem duxit, esse suum, nominans eum, quem non novit. Dixitque, dictum
niilitem sine dubio ilia nocte moriturnm et dictum equum sibi ad toleran-
clas penas sicut aliis deputatum. Qui mox magno pavore consteruatus,
tantam de peccatis penitentiam Deo auxiliante suscepit, quod etiam ad ipsum
claustrum sine omni mora accelerans, ibi denique conf'essus, se recipi in

monaclium cum magna contritionis instantia postulavi! Qui verani eius

penitentiam cognosceutes per ea que ei acciderant, quia primo ut dolose

ageret dubitabant, ipsum in monaclium coram publico altari gratanter
susceperunt, interea ipsis henedictiones ac gratiarum actioucs cum oratio-
nibus ac aliis pertinentiis, ut mos est monachis suscipiendis recitantibus et

agentibus : Ecce inimici ejus, qui sibi sepius insidias adaptaverat, per
portas claustri, que recluse oblite fuerant, ciani irruentes, ipsum pronum in
terra ante dictum altare armata manu hostiliter occiderunt, quem fratres
exequiis condignis tumulabant. Ipse vero post mortem multis claruit mi-
raculis ita, ut multi infirmi ipsius tumulum cum orationibus^ fréquentantes
a suis mfirmitatibus curarentur.

C. 22. De milite. Quidam miles, nomine C. de Eptingen, dixit, quod
quadam vice cum servo suo transiens locum, ubi homines illius loci habere
solebant generale placituni, vidit multos homines mortuos cum cantilena
corizantes. Hie erat autem sensus verborum cantilene Theotunice, quam cum
rithmo decantabant, quilibet pro se ipso : si essem in vita transitoria, ut sum
in vita permanenti, vellem hiuc cottidie pauperibus elemosinam mittere. Hec
autem verba Theotunice fuerant:

luer' idj ba je tfurÇf)ein,
ala id) 6in je Sangfiem,
fo roolt' id) alien tegelidj
ein brot jeiibcii für mid;.

Miles autem aliquantulum perterritus, tandem hoe memoriter tenuit et
domum veniens onmibus suis concivibus, qui ei acciderant, enarravi! Multi
autem ex hiis, qui hoe audierant et fidem adhibuerant, ad dies vite sue
elemosinam pauperibus et peregrinis uberius largebantur.

